
নকল রাণী।
৯



 দ্বার। আজ্ঞে, আপনাদের মত লোকের উপর—আপনাদের কেন, কোন লোকের উপরই কড়া হুকুম নাই।

 স। এমন সদাশয়া রাণী ত কখনও দেখি নাই।

 দ। মহাশয়! আমি আজ আট দিন এই রাণীজীর কাছে চাকরি করিতেছি, আমিও—

 স। আচ্ছা রাণীজীর নাম কি? বাড়ী কোথায়, জান?

 দ। শুনিয়াছি, সুখগড়ে বাড়ী, নাম—কমলা।

 স। এখানে কতদিন হইল আসিয়াছেন?

 দ। প্রায় দশদিন।

 স। সঙ্গে কত লোক?

 দ। তা ঠিক জানি না, তবে দেখিতেছি, চাকর বাকর সব এই স্থানেই নিযুক্ত হইয়াছে।

 স। তাঁহার সহিত কখন দেখা হইবে?

 দ। আহারের সময়।

 স। সন্ন্যাসী ব্রহ্মচারীকে তিনি নিজে থাকিয়া খাওয়ান?

 দ। হাঁ।

 স। দেখা কোথায় হইবে?

 দ। কেন, উপরের বৈঠকখানায়।

 এমন সময়ে উপর হইতে কে ডাকিল,—“সন্ন্যাসী, ব্রহ্মচারী, যাঁহারা আছেন, রাণীজীর আদেশ—তাহার উপরে আসুন।”

 স। তবে বাপু উপরে যাইবার পথটা দেখাইয়া দাও।

 দ্বারবানের দ্বারা পথ প্রদর্শিত হইলে সন্ন্যাসী ঠাকুর উপরের বৈঠকখানায় উঠিলেন, আমিও তাঁহার সঙ্গ পল্পিত্যাগ করিলাম না। উঠিয়াই অবাক!—দেখিলাম, ইতিমধ্যেই টিকিধারী ব্রাহ্মণ-

